
Wiċċ nazzjonali ġdid tal-muniti tal-euro maħsuba biex jitqiegħdu fiċ-ċirkolazzjoni 

(2009/C 116/08) 

Wiċċ nazzjonali tal-munita l-ġdida kommemorattiva ta' EUR 2, maħsuba biex titqiegħed fiċ-ċirkolazzjoni u maħruġa 
mill-Portugall 

Il-muniti tal-euro maħsuba għaċ-ċirkolazzjoni huma valuta legali fiż-żona kollha tal-euro. Bl-għan li 
tinforma lill-pubbliku u lill-partijiet kollha kkonċernati li jgħaddu l-muniti minn taħt idejhom, il-Kummiss­
joni tippubblika deskrizzjoni tad-disinji tal-muniti l-ġodda kollha ( 1 ) Skont il-konklużjonijiet adottati mill- 
Kunsill rigward dan is-suġġett fl-10 ta' Frar 2009 ( 2 ), l-Istati Membri u l-pajjiżi li kkonkludew ftehim 
monetarju mal-Komunità jipprevedi l-ħruġ ta' muniti euro huma awtorizzati joħorġu muniti kommemo­
rattivi tal-euro maħsuba għaċ-ċirkolazzjoni, b’ċerti kundizzjonijiet, b’mod partikolari li dan jikkonċerna biss 
il-muniti taż-EUR 2. Dawn il-muniti għandhom l-istess karatteristiċi tekniċi bħall-muniti l-oħra taż-EUR 2, 
iżda l-wiċċ nazzjonali tagħhom jippreżenta disinn kommemorattiv simboliku qawwi fuq livell nazzjonali jew 
Ewropew. 

Pajjiż tal-ħruġ: Il-Portugall 

Suġġett tal-kommemorazzjoni: It-tieni sensiela ta’ Logħob tal-Lużofonija (fejn jieħdu sehem pajjiżi li 
jitkellmu bil-Portugiż) 

Deskrizzjoni tad-disinn: Il-parti ta’ ġewwa tal-munita tirrappreżenta ġinnasta b’żigarella. Fuq in-naħa ta’ 
fuq, l-arma tal-Portugall tinsab f’nofs ċirku magħmul għall-indikazzjoni tal-pajjiż tal-ħruġ “PORTUGALL”. 
Fuq in-naħa ta’ taħt, f’nofs ċirku, il-kitba “2. os JOGOS DA LUSOFONIA LISBOA”, bejn l-inizjali “INCM” fuq 
ix-xellug u l-isem tal-artist “J.AURÉLIO” fuq il-lemin. F’ċirku magħmul miż-żiġarella, fuq ix-xellug, id-data 
“2009”. 

Iċ-ċirku ta’ barra tal-munita jirrappreżenta t-tnax il-kewkba tal-bandiera Ewropea, fuq sfond ta’ linji konċen­
triċi. 

Il-volum tal-ħruġ: 1 250 000 biċċa 

Data ta’ ħruġ: Ġunju 2009

MT 21.5.2009 Il-Ġurnal Uffiċjali tal-Unjoni Ewropea C 116/19 

( 1 ) Ara ĠU C 373, tat-28.12.2001, p. 1 dwar l-uċuħ nazzjonali kollha li nħarġu fl-2002. 
( 2 ) Ara l-konklużjonijiet tal-Kunsill għall-Affarijiet ekonomiċi u finanzjarji tal-10 ta’ Frar 2009 u r-rakkomandazzjoni tal- 

Kummissjoni tad-19 ta’ Diċembru 2008 dwar il-linji-gwida komuni għall-uċuħ nazzjonali u l-ħruġ ta’ muniti tal-euro 
maħsuba għaċ-ċirkolazzjoni (ĠU L 9, 14.1.2009, P. 52).


